
				এই পাতাটির মুদ্রণ সংশোধন করা প্রয়োজন। 
চতুর্দশ পরিচ্ছেদ :byግ
হইয়া আসিল ; তাহার পর আর দাড়াইবার সামর্থ্য পর্য্যন্ত রহিল ম। কুলিটা বিকার ঘোরে পাগলের মত প্রলাপ বকিতে লাগিল ; তাহার অবস্থা দেখিয়া আমি আরও অস্থির হইয়া উঠিলাম।
যাহা হউক, প্রাণের দায়ে বহু কষ্ট্রে অগ্নি জালিয়া আমরা হাত প। গরম করিতে লাগিলাম। অকুমা আমাকে বলিলেন, “কারফরমা, আজ আমাদের অতি দুর্দিন, কিন্তু সে জন্য প্রস্তুত হইয়াই আসিয়াছি। আমাদের এ কুলিটাও এক ঘণ্টার মধ্যেই মারা পড়িবে। তুমি যদি আজ রাত্রে শয়ন কর, তাহা হইলে তোমাকেও উহার অনুসরণ করিতে হইবে । শয়ন করিলে আমার অবস্থাও যে কিরূপ হইবে, তাহ অনুমান কর। কঠিন ; সেই জন্য মনে করিতেছি আজ রাত্রে আর শয়ন করিব না ; সমস্ত রাত্রি জাগিয়া কাটাইতে হইবে । কিন্তু চুপ করিয়া বসিয়া থাকিলে এই নিদারুণ পথশ্রমের পর আমাদের নিশ্চয়ই ঘুম আসিবে ; যাহাতে ঘুম না আসে, তাহার ব্যবস্থা করিতেছি ।”
অকুমার সঙ্গে সন্ন্যাসীদের ঝোলার মত একটি গেরুয়া রংএর ঝোল ছিল ; এই ঝোলার মধ্যে,ন পাওয়া যাইত—এমন সামগ্রী ছিল না। অকুমা সেই ঝোলার ভিতর হইতে একটী দাবার ছক ও গজদন্ত নিৰ্ম্মিত ক্ষুদ্র ক্ষুদ্র দাবা-বড়ে বাহির করিলেন, এবং মৃদু হাসিয়া আমাকে বলিলেন, “তোমার সতরঞ্চ খেলায় অভ্যাসঅাছে ত ?”
সৌভাগ্যক্রমে কোন খেলাতেই আমার বিরাগ ছিল না ; আমি বলিলাম, “আমি পাকা খেলোয়াড় ন হইলেও ইহ লইয়া কোন রকমে রাতটা কাটাইতে পারিব।” 酸 够

